
Raphinha India den
friendly masayatettsü

Iran-i US voters dang Trump
melentsü ayongzüker

Forest Dept-i Porba nunger nem Great Barbet meyipa agütsüogo

Kohima, September 30, 2026
(TYO): Nagaland Forest
Department-i tan ita tetenzüklen
Phek district kübok Porba
yimtsüng nung Great Barbet ka
pur aoba tanü meyipa bener
arutsüba sülen Porbami Reserved
Forest nung chiok ta Centre
Chakhesang Youth Organisation
(CCYO)-i ashi.

Mongulbarnü administration,
Centre Chakhesang Public
Organisation (CCPO), Centre
Chakhesang GBs Union, village
council members, lanur
teshimtet nübotem aser tanga
public lennirtem lia Forest
Department ketdangsürtemi
CCYO ket nung ozü agütsü ta
parnokisa metetdaktsü.

Pfutsero Sub-division, Phek
district kübok Additional Deputy
Commissioner Mhalo Humtsoe-
i Porba Reserve Forest nung
Great Barbet chiok.

Hombarnü lanur aikati pusema
CCYO-i Porba yimtsüng nungi
Great Barbet pur aoba anema
lungkak aitba sentong tulu ka agia
liasü. Iba ozü ya tanur kati küm
trok nungi tenet tashi metsüa aru
aser pur aoba ajanga tanur
temulung shirangdaktsür aser
yimdaklirtem rongnung

tebilemtsü adokogo ta parnoki
ashi.

Vezhoto Hesuh anema ken o
benokba sülen Chakhesang
teloktem aser ketdangsürtem
tsüngda ashishitepa arur.

Wildlife Crime Control Unit
(WCCU), Wildlife Division,
Dimapur-i September 11 nü
Hesuh jaok. Pai Facebook page
nung noksa aser video tem
lemsatepba atema pa jaok aser pa
chioktsü atema Rs 1 lakh meshi
ta CCYO-i tai tongloktsür.

CCYO Hesuh anema ken o
benoka aliba meyipa agitsü,
Great Barbet agütsütsü aser sen
meshiba atema bushisüngdang
ka asütsü takhangba agütsü.
Parnoki state sorkar aser Forest,
Environment and Climate Change
Department nem anogo tenet
tsüngda mapa inyaktsü mapang
züngzüktsü.

Forest Department-i Naga
nunger taginüba,
inyaksangshiba aser sobaliba
akhümtsübua aser Porbami
yimtsüng nem ozü meyipa
agütsüba atema tenüngsang
agütsür ta CCYO-i ashi.

Onoki forest and wildlife
conservation atema bangzüng
balala renema lir aser iba nung

shikari noktangba, airguns
mamshitsü, arem marongtsü, sen
atema medicinal plants agitetba
aser inyakyim tamajung agi ango
apuba noktanga lir ta CCYO-isa
metetdaktsü.

Chakhesang Public
Organisation aser Chakhesang
Youth Front kübok bangzüng
balala ajanga küm piyong ozü
aser arem shirurutem
capturing, coursing, snaring,
trapping aser baiting noktanger
ta parnokisa ashi.

Constitution nung Arrla 371A
kübok CCYO-i customary aser
traditional rights kümzüka ayutsü
aser wildlife, forests aser
biodiversity wazüka ayutsü ta
parnokisa ashi.

"Great Barbet meyipa
agütsüba atema pelar saka onoki
ano onük ana akhangba- Hesuh
anema ken o meyipa agitsü aser
Rs 1 lakh meshiba atema
bushisüngdang asütsü meinyak
lir" ta CCYO president Dode
Nakro-i ashi.

CCYO-i Brihostibarnü
Forest, Environment and
Climate Change Department
nung Principal Secretary den
ajurutepa tebilemba lemsateptsü
ta Nakro-isa shisem.

Dimapur, September 30, 2026
(TYO): Electoral Rolls indang
Special Intensive Revision (SIR)
agidang voters yaritsü atema
Election Commission of India
(ECI)-i telemtetba kar agiogo.

Nisung kar indang temetettsü
unmapped mesüra meputep kar
lira Booth Level Officers (BLOs)-
i parnok ki semdanga nüngdakba
kulikakettem bendentsü. Item
kulikakettemji ECINET nung
upload asütsü aser EROS/
AEROS ajanga reprangshimtsü
ta ECI-i metetdaktsü.

Ibala nisungtem ERO/AERO

Dimapur, September 30, 2026
(TYO): Councilors-i parnok
sasa mulungteta aden mesüra
party yarir ta Naga People's Front
(NPF)-i ashibaji tiyazü ta
Nagaland Pradesh Congress
Committee (NPCC)-i
metetdaktsüogo.

Opposition councilors nem
pei pei wards atema development
funds magütsüba agi pei ward
asoshi senotsü angutsü mechi
parnoki ruling yaritsüsa akümer
ta NPCC-i ashi.

Opposition councillors dak
tim mapa inyakogo ta jangjatsü
atema sorkari ward-wise fund
allocations yimjak nung sayutsü
ayongzüker ta NPCC-isa ashi.

Development atema senotsü
ya political party kecha indang
masü saka nübor meyong lir.
Anungji party melendaktsütsü
atema mamshitsüla ta parnokisa
metetdaktsü.

Külen India sorkari Naga
Peace Process nung Interlocutor
ka ama shilem agitsü atema
retired civil servant ka shimba
dak sendakba nung Naga
People's Front (NPF)-i yimjak
nung osang tai ka prokshiogo ta
NPCC-i ashi.

Nagaland sorkari September
12, 2026 nü Consultative Meeting
ayonga amendang Naga nunger
taginüba aser lemtet anema pa
shimogo ta NPCC-i ashi.

Iba senden nung adenertemi

India sorkar dang tang
teinyakdak dialogue aser peace
process asoshi political /
ministerial level nungi
interlocutor ka shima highest
political level-i ajungkettsü
mepishitsü bangzüng renema
liasü ta parnoki metetdaktsü.

Ajisüaka, Naga nungeri
temulung alemba political leader
mesüra Minister ka meshimi retired
civil servant ka shimogo. NPF
lenisübai "political / ministerial
level" olungtem asoshi ratar aser
iba jagi bureaucratic-level
Interlocutor ka shimba pelashishia
agizüker ta NPCC-i ashi.

Iba ya Naga nunger
mezüngmeshiba mapa ka ama
onoki züngshir. Naga Peace
Process ya retired civil servant
ka nem paperwork agütsüba
dang masü saka aika ajangshia
aruba political leader ka shisatsü
aser ajangshibatem nüngdakba
mapa ka lir. Anungji Naga
nungeri political aser ministerial-
level interlocutor ka shimtsü
mepishi ta NPCC-isa
metetdaktsü.

NPF lennirtemi tanü Naga
yimtenren tensa angatettsü
ayongzüker. Sendaktepa alir ajak
külemi longjemdaktsütsü aser Naga
nunger o India sorkar tsüngda
memenui Political Agreement ka
agitsü atema civil servant ka masü
saka political leader ka nüngdaker
ta parnokisa ashi.

NPCC-i NPF nem o meyiptsür

Dimapur, September 30, 2026
(TYO): Kohima Police-i IMFL/
alcohol anema mita inyaka
arudang September 28, 2026
nikongdang 2:35 ako meta gari
ka nung yi aika bena aliba puogo.

Police-i gari soter
reprangdang IMFL pongdang
7,740 bena liasü aser iba indang
jenjangji Rs 50 lakh alang liasü ta
PRO, Kohima Police-i ashi.

Iba gari indang driver puogo

aser yi kong nungi bener aru
bushitepdar. Police-isa supplier,
owner aser intended buyer
maitsütem jangjatsü merangdar.

Iba gari indang windshield
nung "BSF Duty" ta zülua liasü
aser iba ya police-i mita
reprangba nungi jenbutsü atema
enokba asütsü akok. Police-isa
iba tezüluba amshiba atema kuli
bushitepdar ta PRO, Kohima
Police-isa metetdaktsü.

Kohima Police-i IMFL pongdang 7,740 apu

office-i aotsü nüngdak mali aser
ken o kar atema EROs/AEROs
ajanga lemteta online mode ajanga
hearing agitsü. Nüngdakra
kibong nung tain ka nem voter
tenüng nung shilem agitsü tashi
agütsütsü akok ta Chief Electoral
Officer, Nagaland Bhagyashree
Banayat, IAS C-i sangdong ka
nung ashi.

District Election Officers-i
nüngdakba mapang Help Desks
amenoktsü/ Special Camps alitsü
aser iba mapang night shelters,
labourers, poor aser homeless
persons yaritsü. Chief Electoral

Officer, https://
ceo.nagaland.gov.in nung
district-wise Help Desk contact
numbers lir.

SIR tembangba States/UTs
nung left-out electors aser
young/first-time eligible electors
atema special drive ka alitsü ta
ECI-isa metetdaktsü.

SIR mapang Form 6 den aliba
Declaration Form dang amshitsü
aser non-SIR mapang
Registration of Electors Rules,
1960 kübok forms amshitsü ta
Chief Electoral Officer, Nagaland
-isa ashi.

Election Commission-i SIR atema lemtet kar agiogo
New Delhi, September 30, 2026
(Agencies): Bodbarnü INDIA
bloc-i Special Intensive Revision
(SIR) atema joint action plan ka
renemogo aser iba nung sentong
balala agitsü aser "Save
Democracy" marches dena lir.

INDIA bloc nung adenba
telok ajaki EVMs melena ballot-
paper voting asütsü mulunga
agizükogo ta Congress president
Mallikarjun Kharge-i ashi.

New Delhi nung INDIA bloc
lennirtem ghonda asem ser
tesadang ka senden amendang iba
lemtet ya agiogo.

Iba senden nung Kharge,
taoba Congress presidents Sonia
Gandhi aser Rahul Gandhi, TMC
tanishir Mamata Banerjee,

Jammu & Kashmir Chief
Minister Omar Abdullah, RJD
lennir Tejashwi Yadav aser
NCP(SP) MP Supriya Sule
nunger aden.

October 2 nungi 8 tashi
lanurtem aser NGOs dena "Save
Democracy" marches alitsü aser
district magistrates' offices kima
nung lungkak aitba sentongtem
agitsü ta Kharge-i ashi.

October 6 nü opposition MP
ajak Election Commission dangi
jajayonga aotsü. October ita
tanabuba hopta nung Leaders of
Opposition-i India President den
ajuruteptsü mapang meshitsü
aser "vote chori government"
anema shidi ka agütsütsü ta
paisa ashi.

INDIA bloc-i 'Save Democracy' sentongtem agitsü

September 30, 2026 nü Porba yimtsüng nung Great Barbet meyipa agütsüba mapang Additional
Deputy Commissioner Mhalo Humtsoe, Forest department ketdangsürtem aser lokti lennirtem
agiba noksa ka angur.

Kohima, Rongjui/Sept. 30
(TYO): Ura Academy Hall
Kohima nung October 2
nikongdang 4:00 ako nungi 'Arts
Gathering' ayongzükba nung
ken, tsüngsang, fine arts,
fashion, crafts, film,
photography aser chiyongtsü
angutsü, kong sentong ayonger
temi arts tabu balala benjongtsü
aser ajungkettsü asoshi arok
sapang ka agütsütsü meranger.

Iba sentong ya Glimmer
ajanga ayongzüktsü, kong
artists, kinungertem aser
lanurtem anidena kasa mapang
arts tali tajungba nung agizüktsü
ajungmesotsü.

Kohima nung Bodhbarnü
osangbener senden ka nung iba
sentong indang sangdong dang
Glimmer tir Avika Sekhose-i

Kohima nung October 2 nü Arts Gathering alitsü

ashiba agi, art benjongtsü aser
nüburtem nem art ajanga takum
nung kongshiba
angatetdaktsütsü nükjidong lir.

Parnoki iba lokti adenshiba
ajanga Tsüngrem tali
sentsüwangshitsüner, kechiase
mezüngbuba designer ji Pa lir,
ta lai ashi.

Iba sentong ya kibong dak
rangloker alitsü aser yangji
arogo lenirtem, sentong
akhumdong aser kibong balala
lungjemtsü imlar, ta ashi. Iba
yagi lanurtemi art yimya balala
bushitsü aser angazüka
amshitsü asoshi ajungmesotsü
imlaba shisem.

Sentong ayonger temi ashiba
agi, iba sentong ya tajangzük
angutsü nükjidong nung masü
saka arts ajungkettsü asoshi lir.

Tickets ya categories ana nung
angutsü, ka kibong atema sen
1,000 aser donors atema sen
5,000. Student category nung
kaketshir pongu atema sen
1,000 agi ticket agütsütsü.

Ticket bena alirtem nungi tia
takaba nisung ana shima
mezüng jenjang nem guitar ka
agütsütsü aser tanabuba jenjang
nem artist Among Venuh-i
yangluba painting ka agütsütsü.

Iba Arts Gathering ya küm
shia ayongzüktsü aser taküm
ayongzükba sentong ya tarutsü
sentongtem shilem kar
reprangba ama alitsü, ta parnoki
ashi. Osangbener senden nung
Glimmer general secretary
Zeneinuo Dozo, organising
secretary Jeh aser advisor
Vikeduo Sekhose nungera liasü.

Dimapur, Rongjui/Sept. 30
(TYO): Nagaland Ang Nand
Kishor Yadav-i September 30,
2026 nü Tseminyu District
semdanga Deputy
Commissioner, Tseminyu indang
Conference Hall nung district
ketdangsür aser lokti tentet
balala den senden ka mena
liasü.

Senden nung jembidang,
Tseminyu district ya
administrative tsütsü lanur, saka
lokti lanur masü ta Angh Yadav-
i ashi.

Iba tesem ya Rengma Naga
nungertem alidak lir, kong
sobaliba tajung, lokti inyakyim
tashi tait lir, ta pai ashi aser
district ketdangsür aser civil
societies tem dang mapang shia
tsüngtong oa nüburtem den
sensaksema parnoki timtem
ajurubatem angatettsü
merangtsü ayongzüka liasü.

Angh-i district

ketdangsürtem dang flagship
schemes, ki o jen yangluba
projects aser nübur nem
tajangzük bener arutsüba
sentongtem mita reprangtsü
aser akokba tesemtem nung
technology aser digital systems
amshitsü ayongzük.

Nüburtem tepok sünga alitsü
atema aluyimba aser
sendaktepa aliba maparen ya
tongtipang lir, ta pai ashi aser
aluyimba, horticulture, ak-an
metsüba nunga teimla tajung lir
ta ashi.

Pai district administration
aser tim departments dang
yangji apetba chiyongtsütem
jangjateta producers groups
aser self-help groups tem
tentetdaktsütsü, processing aser
packaging nung yaritsü aser
itemji Nagaland telungzük aser
alema oa tesem balala nung
market den sendakteptsütsü
ayongzüka liasü.

Angh Nand Kishor Yadav-i Tseminyu semdang

Dimapur, Rongjui/Sept. 30
(TYO): Department of Soil &
Water Conservation indang
Additional Director, A.S. Hovuto
den tepila sentong ka Directorate
indang Conference Hall, Kohima
nung Bodhbarnü agiogo.

Iba sentong nung Vilavotuo
Vincent Sote, Registrar ajanga
Hovuto küm 32, ita 6 aser anogo
29 tenzükba bilemteta
jembidang pai bendanga agütsür
tenzükba aser mapa tajung
inyakba lemsatep aser mapa
nungi anisüngzüker jangratema
alitsü moaja liasü.

Advisor, Department of
Information & Public Relations
(IPR) and Soil & Water
Conservation, Daochier I.
Imchen-i Hovuto mapa nungi
anisüngzük anguba asoshi
tenüngsang agütsü aser pai

bendanga agütsür tenzükba
tushia pa ya tembar aser
lenmang sayur ka lir ta ashi.

Hovuto-i Department nung
shilem tajung agiba aser
tenzükba atema pelaba
lemsatep aser mapa nungi
anisüngzük anguba sempet ama
pension papers terenem amokja
liasü.

Joint Secretary Vikuonuo
Vizo-i mapa nungi anisüngzük
angusang dak shisatsü tajung
aliba aser mapa shidak inyakba
indang jembia liasü aser Project
Director Rongsenlemzung-i pa
nisung ajungba, bendanga
agütsüba aser meranga inyakba
yimyatem asoshi tenüngsang
agütsü, aser pa service nung
bendanga agütsür tesendaktep
tajung yanglua aser ajemlua
inyakba Department-i teti

bilemtettsü, ta ashi.
Joint Director Limasunep-i

Hovuto ya temulung
anisüngzüktsü akokba aser
temulung teladak ketdangsür ka
lir, shiba kanga tesüngjem aser
ajak den kasa ama litetba külem
tenzüker ka lir, ta ashi.

A.S. Hovuto-i Tsüngrem
nem tenüngsang agütsü aser
Directors 21 dang pelaba
lemsatep, shirnok kübok pa
inyaka aru. Pai külem tenzüker
dang Department aser
nüburtem asoshi maneni
temulung ajak agi nendaka aser
anibelem mesasai inyaktsü
ayongzüka liasü.

Temeim aser ajemalu ya
kanga tongtipang lir ta pai ashi
aser itemji ajanga tensa
melentsü aser tesendaktep
tajungba akumtsü ta ashi.

Addl. Director A.S. Hovuto den tepila sentong agi

Kohima, Rongjui/Sept. 30
(TYO): Mongulbarnü
RCEMPA, Jotsoma nung high
school aser higher secondary
school nung azünger
kaketshirtem atema
ayongzükba band battle aser
beat contest, 3rd Sonic
Showdown tematiba jenjang
Model Higher Secondary
School (MHSS), Kohima-i
ngutetogo.

Iba sentong ya Department
of Youth Resources and Sports,
Nagaland ajanga ayongzüka
liasü, kong Eden Higher
Secondary School,
Mokokchung-i first runners-up
aser Christian Higher
Secondary School (CHSS),
Dimapur-i second runners-up
jenjang ngua liasü.

Individual categories nung
Best Vocalist aser Best Bassist
sempet Eden Higher Secondary
School, Mokokchung ajanga
angu aser Best Keyboardists
aser Best Guitarist ya MHSS
Kohima nungi ngua liasü.

Don Bosco Higher
Secondary School, Kohima-i
Best Drummer award angu.

Iba tetoktepba tembangba
sentong akhumdong Chairman,
Nagaland State Commission for
Protection of Child Rights
(NSCPCR), Alun Hangsing-i
ashiba agi tanü music yagi
tenokdangba balala ajanga
oteter aser 'universal language'
ka ama kuma putu balala, kin
aser tesem balala nung
nüburtem sendakteptsür.

Ken yagi tekolok shisatsü,
yimya, kaket azüngba aser

tangatetba nunga temelenshi
tajung bener arutsür, ta pai ashi.

"Music ya Tsüngrem nungi
nisung meimchir nem agütsüba
sempet balaka lir," ta pai ashi.

Hangsing-i shilem agirtem
dang mangka aser resources
ajak amshitsü ajungmeso aser
original music yanglua
ajungkettsü ayongzüka liasü.

Paisa Task Force for Music
and Arts (TaFMA) dang
Nagaland indang ken
ajungketba aser local musicians
sapang tuluba tonga aoba nung
yariba den Department of Youth
Resources and Sports aser state
sorkar nungi teyari agütsüba
atema pelaba lemsatepa liasü.

State Level Youth Festival
nung shilem ka ama iba anogo
Indira Gandhi Stadium Kohima
nung tetoktepba balala liasü.

Declamation tetoktepba
nung Phek nungi Ralu Vero-i
mezüng jenjang, Kohima nungi
Yimjungbenla-i tanabuba
jenjang aser Meluri nungi Tsüno
Venuh-i tasembuba jenjang
ngua liasü.

Painting competition nung
Akhu Richa, Neiketounuo
Khana aser Imkonglemla
Longchar nungeri mezüngbuba,
tanabuba aser tasembuba
jenjang ngua liasü.

Poetry competition nung
Kilini P. Zhimo-i mezüngbuba,
Pipivi Sheqi-i tanabuba aser
Vineinüo Khana-i tasembuba
jenjang angu. Sobaliba ken
tetoktepba nung Niuland
mezüngbuba, Tuensang
tanabuba aser Phek tasembuba
jenjang ngua liasü.

Model HSS, Kohima-i 3rd
Sonic Showdown takok nguogo

Dimapur, Rongjui/Sept. 30
(TYO): Nagaland Deputy
Chief Minister, T. R. Zeliang-
i September  30,  2026 nü
Jalukie Town nung Axis Bank
Jalukie branch semzükja liasü.

Zeliang-i iba sentong nung
jembidang,  a luyimer  t em
metsüjang, osettsüset aser

livestock alitsü atema credit
agütsütsü nüngdaker  aser
ibaji ano lanur entrepreneurs
temi businesses tenzüktsü
asoshia nüngdaker ta ashi.

Axis Bank Jalukie branch
ya  banking tr ansactions
atema kisüng masü saka
Jalukie aser Peren district

rongsenketzüng terenlok nung
külem sür  tenzüktsü pai
ayongzüka liasü.

Pai Axis Bank dang region
nung rongsenketzüng tsütsü
nükla tajung aliba asadanga
nüburtemi nüngdakba den
apet services  agütsüt sü
ajungmesoa liasü.

Dy. CM Zeliang-i Axis Bank Jalukie branch semzüktsü

J&K kübok Budgam nung LeT
kiralongrar Hashim Moosa khasetogo

September 30, 2026 nü Wisconsin, USA nung G20 Trade Minister tem senden aliba mapang
jurila senden ka nung Indian Union Commerce & Industry Minister, Piyush Goyal den
tangartem tangokba noksa nung angur.

September 30, 2026 nü Lakshadweep anasa Arabian tzüyim nung Indian Coast Guard (ICG)
aser Gujarat Anti-Terrorism Squad (ATS) sepaitemi Pakistan nunger pongu ket nungi sen
crore 3,000 jenjang methamphetamine aser heroin seret 526 apuba sülen tangokba noksa
nung angur.

New Delhi, Rongjui/
September 30 (Agencies):
October 06, 2026 nü New Delhi
nung Opposition MP temi
Election Commission of India
headquarters tashi longkak aita
jajatsü, ta Bodhbarnü Congress
Tir Mallikarjun Kharge-i
metetdaktsü.

Bodhbarnü opposition
INDIA teloktep nung lenirtem
senden mena election inyakyim
nung ochimashi aliba atema
jembia liasü.

Iba senden nungji party
balala nungi lenirtemi longjemer
Special Intensive Revision
(SIR) anema longkak aittsü aser
chief election commissioner
Gyanesh Kumar menden nungi
anentsü atema takhangba
agütsütsü bangjem.

Rajya Sabha nung
Opposition lenir Kharge-isa
October aser November na
nung lokti sentong tulu pongu
ayongzüka linük tesem ajaklen
'vote auyaba' sangdongtsü, ta
metetdaktsü.

Iba senden nung jembidang
taoba mapang West Bengal
nung chief minister Mamata
Banerjee-i, Gyanesh Kumar ya
"Vanish Kumar" lir, SIR
inyakyim ajanga vote auyar, ta
ashi.

Banerjee-i, "Tangbo ni
kidang nungia mayazükteter.
CEC Gyanesh Kumar menden
nungi manentsüra longkak
tesashiba aittsü," ta
metetdaktsü.

Lok Sabha nung Opposition
lenir Rahul Gandhi-i, Opposition
lenirtem ya longjemer linük
temzüng atema nokdakertem lir
aser opposition lenirtemi linük
nung tongtibang temelenshi
bener arutsütsü, ta metetdaktsü.

Congress lenir Adhir Ranjan
Chowdhury-i, opposition party
ajak den longjemer iba onük
atema raratsü Rahul Gandhi-i
melunga lir, ta metetdaktsü.

"Asenok ajaki Election
Commission nung ochimashi
putettsütsü meranger aser vote
auyaba jungkai adokogo, aser
yamaji vote auyaa iba sorkar
aküm. Vote auyaba onük ya
Rahul Gandhi-i küm aika jembia
arur aser pai mapang shia
Parliament nung, lenmang nung
aser Supreme Court nunga
jembia aruogo," ta Bengal
Congress lenirisa metetdaktsü.

RJD lenir Tejashwi Yadav-i,
election nung ochimashi tulu lir
aser chief election
commissioner Gyanesh Kumar
kümzüktsü atema
ketdangsertemi ozüng
melenshir, ta ashi.

NCP (SP) lenir Jitendra
Awhad-i, "AI (Artificial
Intelligence) kanga amshiteper,
anungji tongtibang linüktemia
vote agütsütsü atema machine
amshiba nung temelung
melemteter. Machine (EVMs)
ji AI-i amshitettsü akok. Anungji
AI kanga amshitepba putu ka
nung akhidang ama ballot
papers dangi tanaben
meyiptsüla," ta ashi.

CPI(M) general secretary,
M A Baby-i, "Left front-i
longkak aitba ya asüngsashiba
ka kümdaktsüner. NDA nung
madenba party tem dak alia
lokti tentet tulu-tila ajaki iba
nung ya shilem agitsüla," ta
metetdaktsü.

Odisha Assembly nung
Opposition nung deputy lenir
aser Biju Janata Dal lenir
Prasanna Acharya-i, "Onok
INDIA teloktep nung mali

mesüra NDA teloktep nunga
mali. Ajisüaka mezüng anogo
nungi ozü party Tir, Naveen
Patnaik-i Chief Election
Commissioner ya menden nungi
agientsüla ta shiogo. Election
Commission dak sendakba nung
Chief Election Commissioner-i
inyaksangshibatem ya
democratic inyakyim alema lir,"
ta metetdaktsü.

Osang angazükba agi, CEC
menden nungi agientsü atema
Lok Sabha aser Rajya Sabha
naprongla nung benoktsü atema
opposition lenirtemi draft notice
ka renemtsü.

Bodhbarnü INDIA teloktep
senden nung Congress Tir
Mallikarjun Kharge, party lenir
Sonia Gandhi aser Rahul
Gandhi na, AICC general
secretaries Jairam Ramesh aser
K C Venugopal na, TMC tongti
Mamata Banerjee aser SP, CPI,
CPI(M), NCP(SP) aser Shiv
Sena (UBT) nungi lenirtem
liasü.

Opposition-i October 2 nungi
October 8 tashi district-level
nung longkak aita jajaba
sentongtem agitsü aser October
ita tanabuba hopta nung
opposition lenirtemi Tir
Droupadi Murmu ajurutsü aser
November 1 nü Delhi nung lokti
senden tuluka ayongzüktsü.

INDIA teloktep senden nung
DMK aser AAP nungi lenirtem
maden aser Samajwadi Party
tongti, Akhilesh Yadav-a Rajya
Sabha election dak sendakba
sentong ka aliba ajanga iba
senden nung medentet.

Aam Aadmi Party MP Sanjay
Singh-i, "Ozü party INDIA
teloktep nung mali, anungji onoki
iba senden nung madentsü," ta
jelia metetdakja liasü.

New Delhi, September 30
(Agencies): Bodhbarnü
security sepaitemi Jammu &
Kashmir kübok Budgam district
nung Pakistan nunger Lashkar-
e-Taiba (LeT) kiralongrar,
Mohammad Asif (Hashim
Moosa) khasetogo aser iba
tesem nungji raraba hadir aika
nguogo.

Srinagar nung amenoka aliba
Chinar Corps-i, sepaitemi
Moosa khasetogo, ta
metetdaktsü.

"Anepongi General Area
Palmaidan tesem nung Pakistan
nung amenoka aliba Lashkar-e-
Taiba (LeT) kiralongrar,
Mohammad Asif (Hashim
Moosa) tasümang ngutetogo,"
ta Chinar Corps-i metetdaktsü.

Intelligence osang nung
ajemdaker Bodhbarnü Army
aser security agency temi
Yousmarg area nung Operation
KORAG tenzüka liasü aser iba
mapang nungji sepaitem aser
kiralongrartem tsüngda khatep
tenzük, aser iba rara nung

Hashim Moosa khaset.
2025 küm kiralongrartemi

Pahalgam amakba ken o nung
melung melemteti alir tongti
rongnung Hashim Moosa
densema lir. Yaküm Pahalgam
nung kiralongrartemi India
nunger 25 aser Nepali nunger
ka khaseta liasü.

Iba tatalokba sülen Jammu
& Kashmir Police-i Pakistan
nunger aser LeT
kiralongrartem- Adil Hussain
Thoker, Ali Bhai aser Hashim
Moosa nunger aputsüsa osang
agütsütetertem nem sempet sen
lakh 20 agütsütsü ta sangdonga
liasü.

Security agency osang
ajanga ashiba agi, Moosa ya
tamalen Pakistan nunger
Special Service Group nung
para-commando ka liasü.

Pahalgam amakba ken o dak
sendakba nung tamalen National
Investigation Agency (NIA)-i tai
tonglokja alir nisung tenet
anema ken o benoka liasü.
Parnok rongnung Pakistan nung
amenoka aliba Lashkar-e-Taiba
(LeT) aser The Resistance
Front (TRF) kiralongrartem
densema lir.

Pahalgam amaktsü atema
asalentong yangluba,
inyaksangshiba aser amakba
nung LeT aser TRF
kiralongrartemi shilem agia lir,
ta NIA-i metetdaktsü.

New Delhi, September 30
(Agencies): Indian Coast
Guard aser Gujarat Anti-
Terrorism Squad (ATS)
senteper Lakshadweep ansa
Arabian tzüyim nung Iran
nunger rong ka nung temesepba
mozü seret 526 puogo, ta
ketdangsertemi metetdaktsü.

Coast Guard-i, Iran nung rong
nungji Pakistan nunger pongu
liasü aser mozüji International
market nung sen crore 3,000 shi
jenjang lir, ta metetdaktsü.

Temesepba mozüji heroin
aser methamphetamine na liasü.

Parnok apuba sülen rong den
par pongu aser mozüji Mumbai-
i bener ao. Mumbai nung parnok
dang asüngdangyatsü aser
bushisüngdangtsü, aser ibaji
ajanga temesepba mozü
shibelenba network jangjatsü
aser temesepba mozüji India
nung shirnoki agizüktsü liasüar

metettsü, ta ketdangsertemi
metetdaktsü.

Tzüyim nung ozüng alema
temesepba mozü shibelenba
nokdangtsü atema Coast Guard
aser Gujarat ATS nati senteper
mita oa liasü.

Yaküm April ita nunga Coast
Guard aser Gujarat ATS nati
senteper Gujarat tzüyimkümlen
temesepba mozü seret 307.5
pua liasü.

Temesepba mozü aika apuba
atema tenüngsang agüja Union
Home Minister Amit Shah-i,
linük nung lanurtem temesepba
mozü nungi kümzüktsü atema
sorkari inyaktsü, ta ashi.

Shah-i X ajanga, temesepba
mozüji Lakshadweep nungi
nautical miles 160 aser Mumbai
nungi nautical miles 490 pilar
India nunger Exclusive
Economic Zone (EEZ) nung
apu, ta metetdaktsü.

Lakshadweep anasa Pakistan
nunger 5 ket nung mozü seret 526 apu

September 30, 2026 nü New Delhi nung opposition INDIA teloktep
senden nung adentsü atema Congress lenir Gurdeep Singh Sappal
(ajichi) aser PDP tongti, Mehbooba Mufti (tiyong) na den
tangartem arudang tangokba noksa nung angur.

October 6 nü Opposition MP temi CEC anema longkak aittsü

Pei o agi pei metentsü

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

Y isui asenok dang amajok o mashi-mashi
mejembitsü asoshi ashiba tetsübutsü aser
tekümdangtsü o Laishiba nung asenok ajaki

angatettsüsa shia lir. Ajisüaka, asenoki aiben iba ama
tekümdangtsü o ji tenoktenoka mangar aser magir. Mathi
12: 36 nung ashir, " … nisungi kechi amajok o sa jembidir,
iba o indangji obendangba anogo nung peisasa
langzütsü."  Item amajok otemji kechi agi asenoki tangar
jashidaktsür aser kechi agi Tsüngrem mepeladaktsür,
item o temji asütsü. Asenoki aiben o kanga mekümdangi
jembir aser asen tebang nungi tesempatsü o jenti
adoker.Aji oda, asenoki asen jembinütsü jembibaji
Tsüngremi kecha mazünger aser mangashir amai bilemer.
Ajisüaka, Laishiba nung zülua alibaji shitak süra asen
bang nungi adokba amajok o ajakji kenü Kibubai asenok
dang asüngdangtsü aser aji asenoki langzütsü. Aji da,
Mathi 12:37 nung ashir, ".. nü o agi na metentsü aser nü
o agi na aitsü." Mathi tapu 15:17-20 tashi nunga Yisui
nisung bang nungi aiba ajanga nisung memenener saka
kechi tebang nungi adoker ibajiang shitakba nisung
mulungjang nungi adoker aser iba jagiang nisung mulung
menentsür ta shia lir. Tetezü, aiben asenoki mashi-mashi
chiajembaji dang tai aser temenen ta bilemer, saka Yisui
ashir, tebang nungi idaktsüba mesüra teka memetsüki
chiyongba agi masü saka nisung ka bang agi pa
mulungjang nungi adokba o jembiba agiang nisung
menentsür. Asenoki asen bang nungi jembiba o agi  tangar
menentsüba aser tangar mulung yirutsübaji tema zübo
keta yiruba dang nungi tamajungba lir. Tanü asenok
loktiliba nung kinünger o kinünger na, kiyonger o kiyonger
na, yimer o yimer na aser telok o telok na meputeptetba
ajak ya nisung kari pei bang mazüoki temulung nung
tamajung bilemba ajunga jembiba ajanga lir. Aji oda,
asenok aika o mekümdangi jembiba ajanga aika den
mepelatep adoker tesasaba tia nung alitsüa akok.
Asenoki aiben tejembitsü maka dang tangar nüngsen
jembir, tangar lutsür aser menütsür. Laishibai ashiba
amajok otemji itemji lir. Iba ama nüngsen aser o
tamajungba jembiba ajanga tejembira kecha majangzüker
aser tangashira mepelar. Iba jagiang amajok o ta ajar.
Tangar majung jembiba dang nungibo tangar ajung
jembiba tajungba, tangar luja jembiba dang nungibo
tangar tuja jembiba tajungba aser tangar nüngsen
jembiba dang nungibo tangar nüng sanga jembiba
tajungba. Asenoki jembiba agi nisung aser Tsüngrem
tsüngdang asenoki bilemba shisatsü sayur. Anungji,
asenokji nisung tajung asü tamajungar tangari aseni
jembiba o nungi bendanger. Yakob-ia tamangertem dang
tangashitsü nung karaang saka tejembitsü nungbo
meilongi süang ta shia aliba tajungshi  o ka Yakob 1:19
nung shia angur. Asenoki jembiba o agi jashia alir kar
mulung süngzüktsütsüla, mangyima alir kar
süneptsütsüla, tamakok alirtem nem teimla agütsütsüla,
shirangertem aneptsütsüla aser tashimait alirtem
ajungshitsüla. Item ama o tajung jembitsü atema asenok
nem tebang temeli tenja lir. Aji oda, temulung nung
bilembatemji Tsüngremi jembitsü mulunger asü
memulunger ta teti sarasadema asüngdanger jembitsüla,
kechiyong aseni tanü o ka kazüka yokba jagi tatem anogo
nung obendangdak, iba jagi asen metentsü aser asen
aitsü ta asenoki metetogo. Anogo shia asenoki jembiba
o agi asenoki tangar taküm, kibong aser lokti yanglutsür
asü mesüra raksatsür, ibaji tanübo jungjunga
bilemdangdi. Efesa 4:29 nung ashir, " Nenok tebang nungi
o tamajung ka danga tadokdaktsü, ajisüaka tangashirtem
asoshi taochi angutsüsa kechi tenüngdaktsü lir, aji
jembiang.

AOR TAR YIMSÜYIMBONG
~ Wt. Repabenla, Asst. Professor, FAC (Source : Nokinketer

Okila
Alemli asen Aor otsüla oboula nunger külemküja otsürenji kodang bushidangdir

par taküm yimya libaliru ajak ya sentaktepa liasü. Pari amangba yimsü ya lateta
ayuba yimsüyimbong ka masü, saka parnok shisatsü agi kechi tashi tsüngremji rateter
aser libalirua aodang iba yabo tanela ka alitsü südi ta ajangshiba ajak nung parnoki
aküm tetushi agüja külemasa aru. Aorsa süaka yimtsüng aika nung külemküjaba
yayim balala liasü. Kechiaser iba ya Christianity, Hinduism, Islam ama telatet ka
mali asü.

Tanü Aor rongnung amungtsümung aika mamunger saka otsüla oboula nungertemi
temoatsü angudang, lendong atalokdang, takoksa tia ajurudang, kirung lurung mapang,
ajak nung amungtsümung munga aru. Kechiaser parnoki tia ajak ya tsüngrem kati
ataloktsür ta amang. Kodangsa parnoki item tanelatemji külemdir kanga dang
anembonga mesümeyakasa amung. Iba külemba mapang yabo sobusolemtsüa balaka
agir ola madoki tsübuseta külem. Kechiaser iba ya külempetra arishi malanger,
atakatem arur ta parnoki amanga liasü.

Item ajak yagi sayur asen tetsüteboutemi külemba tar yimsüyimbong ya kangasa
metsünga reta amshi, aser pari angatetba tsüngremji tapu aika liasü ta bushiteter.
Parnokia asüyim ka lir ta amang aser shiri akümli alidang ochi shia asüngteta
meliteter obendangba tsüngdang meyimbanga meyuteti temeten mangur aser pa/
la bo teti asoshi temerenshi angur ta jembia aru.

Tar Yimsüyimbong ajakji tajung ta ashir masü saka Khrista yimsü aruba mapang
nungi tanü tashi nung Tar Yimsüyimbong tajung aika asenoki mepenshi sama-a odagi.
Tanü asen putu aser yimsü den meputepra itemjibo metongshitsü nüngdak, saka Tar
nunger Yimsüyimbong ta sür tajung majung ajak toktsübaji tim masü ta angatet
nung item ya lushia bushidangtsü nüngdak ta ajiteter.

Kodang asenoki tar yimsüyimbongji shisadangdir par tokolok, shisatsü ajak nung
tsüngrem ka lir ta amangba agi sünga liasü, parnok tenük agi  menguaka sung, lung
item ajak nung ya tanela ka lir ta amang. Anungji, pari inyakba mapa ajak nung
tiatsür tsüngremji külemerang maparen ajak tenzükba otsütem nung angutsü. Par
maparen kar reprangdangdi.
1. Amungtsümung

Akhi alemli otsüla oboula nunger taküm chiyungtsü asoshi alu ayimba ya dang
liasü. Tanü asen putu amai lenmang balala nungi züsenteta chiyunga aruba yimya
ya mali asü. Parnoki metsü alitsü asoshi tzüma lenisa aluba dak alema taküm ajakji
alu dak dang metaloker ali. Anungji alu tasen lepokba nungi tenzüka tsük agi ki
matong tashi parnoki amung balala munga tiar külemasa aru. Parnoki amangba kaji
kodang kiburji peladaktsüdir iba kümji alu nung achi asüng, saka parnoki kiburji junga
mekümlemra iba kümji yipru mopung aser mesen, koya wara bulua arua achi masünger
ta amanga aru.

Yimya agi alu tasen ka lepokbaji Mongputeni – Yimpoksü ita tsüngta lepoker,
saka aremji melepokdang Süngku Lepden mung ka amungtsü. Aser iba amung atema
putu yimsüsürtemi anogo ka metetdaktsür yimer ajaki amunger. Alu tasen lepokdang
yiruyibong, tetsüdaktsü mesüra tasütama telidaktsü saka arem ajak meshitetja keyi,
pongzü aser temenen mojing aritokja temoatsü meshia külema amungba lir. Iba sülen
Süngku Mesü mung amunger, iba amung yabo shirnok alu ayimtsüpur lir parnoki pei
lu/lumang meshiteta amungba lir. Iba lu nung senzüdang timtem nungi kümzükang
aser molamoshia moajang ta külemer. Iba mapang ya parnoki alu jagi an bener oa,
aji tezüng petoka ‘na sa tama agiangji’ ta shia ali nungji yi shilokja anji tepseta sor
tila ka agizüker ‘na tama chiang’ ta shia külema ‘süng züng, lung züng ajak nung
meyu sa meyu jenti rena moajang ni’ ta temoatsü meshia amung. Yamajisa tatongsena
mongpu dak apet Alurung mung amunger. Iba tekülem nung nisung shiruru mesüra
memerükba oset kar rungsema lira item ajak nungi meshitetjang ta külema amungba.
Metsü Walok mung amungtsü atema yimsüsüri yimdak ayimoktsür aser putiri takar
kidang nungi tsük metsü tabensa bendener oa waloker/külemer. Parnoki iba tekülem
nung alu modong tajung meyitsü, tsük molulisem ama arotsü aser tsünüsembongtsü
jungdakjang ta amunger. Tenden munga parnoki parnok aluyimer asoshi tsüngküm
mongpu tajung atema mepishia ano tsük nungi tenzüker metsü yokba ajak junga
meyitsü ano shiruru kechaia alu meraksatsütsü atema külema amunger. Aor rongnung
tongtibang amung kaji Chitenmung ya lir. Iba anogo nung nokor dak alaka putu
yimsüsüri anir süngpu zünga tashi yimer arem yata lenmang apitsü aser shiba kuli
tajung makai mapai muolir takhang sa agia liasü. Chitenmung ya alu nung tsük tasen
rozüka putiri tama tsüngrem dang temoatsü meshiba mung (Pre-harvest ritual).

(Maneni asüng adok nung...)



Kibuba arur
Aser tenembuba kümji nenok meshitettsü, aser
linük ajunga nung nisung ajak dang nüchi tia

sangdongtsü (Lev 25 : 10).
Israel nunger calendar nung küm tenem

bubaji Jubilee küm ta züngshir. Iba küm nung
ya alu mayimtsü. Ali amshia alibaji mezüng
kibur nem meyiptsütsü. Alartem nüchi küma
yoktsü. Iba küm ya nüchi anguba, taochi
anguba aser alangzükba küm, tepelatiba küm
lir. Kari ali ka alia lira tanabuba Jubilee küm
matong tashi amshitsü aser mezüng kibur süa
aliba nem agütsütsü. Jubilee atongtsü küm
ka dang lia ali ka alira, 49 kümji amshir tenem
kümji kibur nem meyiptsütsü.

Iba tapu nung kodang Kibuba arudir
tamangertem nüchi tia angutsüba indang
sayur. Parnok Tebu kidang anisüngzükdaki
aitsü. Tasüba temang masüba temang agi
melentsü. Parnok nem ketdangsütsü agüja
aliba ajak parnok meyong akümtsü.

Na ali rongsen aika akatsü akok, saka tanü
Kibuba aruadokra itemji kecha jenjang maka
asütsü. Kibuba anogo koda ka anasaba arur
patakaji ali rongsen jenjang makaba akümtsü.
Tanü ne ket nung kechi aka iba jagi Tsüngrem
yimli asoshi inyaktsü tanü lesson yagi ashir.

Kibuba arutsü teimla nung asen mulungjang
yurabang iba jagi asen rongsen temulung nung
agütsüba nungi kümzüktsü. Nisung kati Kibur
ana mapang ka nung metenzüktet. Aseni asen
rongsen agi Kibuba sentsüwangshi asoshi
mapa inyaktsü bilemdi.

Oshi 807 nung Laishiba renemogo: Wycliffe Bible Translators

September 30,  2026:
Laishiba oshi balala nung
meyipzükba maparen kanga
kera inyaker, aser tangbo alima
tesem balala nung Laishiba
rangben (Tejen Lai & Tasen
Lai) oshi 800 dak tema nung
angur, ta  Wycliffe Bible
Translators-i metetdaktsü.

"Nisung ajaki pei oshi nung
Laishiba züngtettsüsa anogo
ana nung lir, aser iba ya tesüiba
ita  12 nung Laishiba
meyipzükba maparen kanga
kera inyakba agi lir," ta
Wycliffe Bible Translators-i
metetdaktsü.

Tesüiba ita 12 kija nung
oshi 28 nung renemba
Laishiba adokogo, aser ibaji
küm ka kija nung oshi teimtiba
nung Laishiba meyipzükba lir;
iba dak alia tesüiba küm ka
tsüngda Tasen Lai oshi 70
nung meyipzüka renemogo.

Tesüiba küm ka tsüngda
oshi 28 nung Laishiba rangben
renemba aser oshi 80 nung
Tasen Lai renembaji
senteperbo 98 lir. Iba tetezü
tesüiba küm ka tsüngda anogo
pezü shia nung oshi ka nung
Laishiba rangben mesüra
Tasen Lai kabosa renemba
den kasa lir.

Wycliffe Bible Translators
indang 'State of the Bible'
report ya September 30 nü
United Nations' International
Translation Day anogomong
nung saya.

Joko tangbo alima nung
oshi 807 nung Laishiba
rangben renemogo, aser ibaji
ajanga alima nung nütsüng
billion 6.2-i pei oshi nung Lai
züngtettsü.

Wycliffe Bible Translators-
i, tesüiba küm ka tsüngda tang
mezüng nisung million 101-i
pei oshi nung Laishiba
züngtettsü aser nisung million
29-i pei oshi nung Tasen Lai
züngtettsü; iba dak alia oshi 87
nung Laishiba shilem kar
mesüra Laishiba nung aliba
otsütem züngtettsü,  ta

metetdaktsü.
Yamaji alima nung oshi

balala  nung Laishiba
meyipzükba maparen kanga
keraa inyakaka tang tashi
alima nung nütsüng shilem 20
ket nungbo pei oshi nung
Laishiba rangben mali, ta
Wycliffe Translators-isa
metetdaktsü.

Laishiba meyipzüktsü
nüngdak saka tang tashi
maparen metenzüktetba oshi
543 dang kümogo; küm pongu
tejaklenbo oshi 1,900 liasü.

Tang oshi balala  nung
Laishiba temeyipzükdak 4,414
lir aser ibaji alima nung oshi
7,400 nungi shilem 60 shi lir.

Oshi 807 nung Laishiba
rangben meyipzüka
renemogo, oshi 1,844 nung
Tasen Lai renemogo aser
Laishiba shilem balala oshi
1,519 nung renemogo.

Wycliffe Bible Translators
executive director,  James
Poole-i, "Laishiba meyipzükba
maparen nung kanga terenlok
kaa maneni inyakba ngua
pelar. Iba tetezü nisung
teimtibai pei oshi nung
Tsüngrem O züngteter," ta
metetdaktsü.

"Ajisüaka züngyaji
nükjidong masü.
Tongtibangtibaji nisungtemi
Laishiba azüngba ajanga Yisu
metettsüla ,  koba ajanga
takümtem, Arogotem aser lokti
nung temelenshi adokdaktsür,"
ta Poole-isa metetdaktsü.

Taküm renemba
Lasihibatem rongnung August 1
nü Kenya nung sayaba
Marakwet Laishiba densema lir.

2012 küm Marakwet Tasen
Lai renema liasü aser taküm
Lasihiba rangben renem.

1960s mapang nung
Edwyn Kiptinness-i Nandi oshi
nung Laishiba mezüngteti
liasü, anungji mapang ka
nungbo Marakwet nungertemi
pei oshi nung Laishiba züngteta
angatettsü imlaa liasü.

Taküm renemba Tasen Lai

tem rongnung Cameron kübok
Bamunka aser Mmen oshi,
Philippines nung Tagakaulo
oshi aser Senegal nung Saafi-
Saafi oshi liasü.

Ano alima nung tenarong
tajakpurtem nem Tsüngrem O
metetdaktsütsü atema kanga
meranga inyakdar. Tang alima
nung sign language 383 shi lir
ajisüaka Laishiba rangben
renemtetbaji American Sign
Language dang lir.  Sign
language 106 nung Laishiba
shilem kar renemogo aser tang
Brit ish Sign language
densema sign language 249
nung Laishiba renemdar.

Ethiopia nungbo tenarong
tajak mesüra junga mangashir
nütsüng million 5 shi lir aser
taküm July ita tashi nung
Ethiopian Sign Language nung
Lasihiba otsü 239 bo
renemogo.

Taküm küm tomlen
ministry-i, oshi 800 tashi nung
Laishiba meyipzükba alizüng
tongtetba atema Wycliffe
Bible Translators-i
benjungteper, ajisüaka ano
teinyaktsü wadang tulu lir,
kechiyong tang alima nung
nisung pongu shia nungi katibo
pei tetsü oshi nung Laishiba
züngtettsü atar, ta metetdakja
liasü.

1998 küm sülen tang tashi
nung Laishiba meyipzükbaji
anasü lir.  Tesüiba küm 6
tsüngda kija nunga oshi 100
dak tema nung Laishiba
meyipzükogo.

Wycliffe Bible Translators-
i ashiba agi, linük balala nung
lisopur translation teams,
translators nungita yarirtem
aser  agency balala  den
technology tasen ajanga oshi
balala  nung Laishiba
meyipzükba nung shilem agir.

James Poole-i, "Meimchir
ajak ket nung Laishiba alitsü
atema rongdak inyaktsü
nüngdak, kechiyong oshi balala
jembir a jakji Tsüngremi
meimer," ta metetdaktsü.

Kohima, September 30
(TYO): September 30, 2026 nü
Kohima nung osangtajung
kenteter, Ato Nienu-i mejema
atenba Hindi oshi nung tekülem
ken "Jai Jai Yeshu Masih"
sayaogo.

Koinonia Baptist Church
nung senior pastor aser Kohima
Bible College nung Principal,
Rev. Dr. Zotuo Kiewhuo-i kenji
sayaja liasü.

Iba ken ya YouTube channel
'Ato Nienu Music' nung
angutsü.

Ato Nienu-i atenba ken "Jai
Jai Yeshu Masih" nung Tune of
Grace Ministry-ia shilem agia
lir. Iba ken ya tepela, temeim,
taneptsüba, kümzükba aser Yisu
Khrista tenüng nung takok

anguba ken ka lir.
Ken mejemeri ashiba agi,

Yisu tenüng asangtsü atema
tanela ajungmesotsü nükjidong
nung iba ken mejem; iba ken ya
talenba nungi salaba aser
tammang madak takok anguba
ken lir.

Iba ken nung kongki
atemertem rongnung- Aseu
Chadi (guitar), Aleto Yongo
(keyboard), Tseibu Keditsu
(bass) aser Dezo Thira (drum)
nunger lir.

Iba ken yaritepa atenertem
rongung Viphre Kezieo,
Keneikhrienuo Kelio,
Lhouvituoü Lhoungu,
Khriezotuonuo Pienyü,
Shürhozetuo Rutsa aser Aleto
Yongo nunger lir.

Hindi oshi nung tekülem ken
'Jai Jai Yeshu Masih' sayaogo

AO OSHI ANGAZÜKDAK:
TANÜ ANGAZÜKTSÜBA OJANG

Jemjayuyu

(v) tamagitsü talak maka jembiba (babble)

* Jemjayuyu nisung tangari maginer.

Kajomajo

(n) tashi manga, temzüng kübok melitetba (indiscipline)

* Kajomajo nisungi medemertema tashi manga kümdaktsür.

NAI-A YA METETTER

TIPLEN :
1. Taa, 3. Teküm, 6. Aibelen, 7. Aut,
9. Ajizük, 10. Ojala, 11. Semer,
13. Sen, 15. Kioktsü, 17. Itsük,
18. Kar.

LANGTSÜNGLEN :
1. Tai, 2. Asensor, 3. Tanü, 4. Kua,
5. Mitsüktsü, 6. Azübenshi, 8. Lah,
9. Jangkok, 12. Akok, 14. Nashi,
16. Sür.

TIPLEN

1. O jembitsü tashi - 8

5. Süngjang tapu ka - 5

7. Tekanük nung enokba - 5

8. Teka amtep - 5

12. Tzük asendak - 5

14. Tsüngpang tema aliba - 5

15. Ken atenba yimya - 5

16. Asangur - 8

LANGTSÜNGLEN

1. Tepok telung nung shilem ka - 7

2. Tamajung aküm - 5

3. Chi den külemi achiba - 3

4. Meimchir alimai aruba - 3

6. Laishiba nung ayong ka - 4

9. Tarutsü nükla - 7

10. Tamendakdak/Nükjidong - 4

11. Tenük-telen mejungi aküm - 5

13. Terok nungi adokba - 3

14. Meimchir telemsa - 3

1 2 3

4

5 6 7

8 9

10

    11 12

        13

14 15

   16

Imphal, September 30, 2026
(Agencies): Taküm April ita
Manipur kübok Tronglaobi nung
ki ka nung IED pokdaktsüdang
tanur tepsetba dak sendakba
nung ken o nung National
Investigation Agency (NIA)-i tai
tonglokja alir nisung tanabuba
puogo.

Iba nisung ya arishi küm 48
tain Thangmang Haokip ta
jangjaogo aser pa ya
Churachandpur nung alir. NIA-
i September 25 nü pa apu.

Iba ken o dak sendakba
nung NIA-i Haokip ya nisung
tanabuba puogo. Parnoki
August 12 nü S Palal Thadou

Kuki pua lir.
April 7 nü mejangjatetba

telungpurtemi tenemlen nungi
Tronglaobi Awang Leikai nung
ki ka nung explosive device ka
pokdaktsü ta NIA-i ashi. Iba
lendong nung kibong ka nungi
züngsem asem kanga mejungi
yiru aser tanur ana
mekümzüktet asü.

Iba tesem nungsa improvised
rocket-propelled grenade (RPG)
ka mapok aliba ngutetogo ta
NIA-isa metetdaktsü.

Iba ken o atema
bushisüngdanga arudang
Haokip-i shilem agiba bushitet.
Pa apuba sülen Imphal nung

aliba Special NIA Court-II
tsüngdangi anir ao aser police
ket nung anogo 12 ayutsü
temelaba agütsüogo.

NIA-isa June 10, 2024 nü
taoba Manipur Chief Minister
indang convoy amakba dak
sendakba nung nisung ana
puogo.

Tena ya arishi küm 44 tain
Jangminlun Singson (Franky)
aser arishi küm 21 tain Thangjoel
Haokip (Thangboi) na ta
jangjaogo.

June 10, 2024 nü taoba
Manipur Chief Minister indang
convoy Kangpokpi area süidang
amak.

Itanagar, September 30,
2026 (Agencies):
Preliminary Feasibility Report
(PFR) ajanga iba mapatong
atema temelaba magütsü
tashi Siang Upper Multi-
Purpose Project  (SUMP)
tanabuba telemsa mapa
metenzüktsü ta Arunachal
Pradesh Chief Minister Pema
Khandu-i ashi.

Boleng nung Siang district

sorkar ketdangsürtem den
jembidang CM Khandu-i
"sorkar atema PFR ya
tongtipangtiba lir aser parnoki
bushitetba osang mangu tashi
mapa meinyaki atatsü" ta ashi.

"PFR sülen mongintemi iba
mapatong meinyaktettsü ta
shira, mapa meinyaktsü" ta pai
shisem.

PFR ya i ta asem
November, December aser

January tashi nung tembangtsü
imlar. Iba mapang Seismic
Zone V nung structure ka
yanglutettsü asü masü ta
asüba bushiteptsü.

Iba mapatong ya
inyaktettsü ta bushitetra ,
Social Impact Assessment,
Environmental  Impact
Assessment aser Detailed
Project Report renemtsü ta
CM Khandu-isa metetdaktsü.

Agartala, September 30,
2026 (Agencies): Tripura
State Election Commission-i
Village Committees ana kübok
polling asem nung 'fresh polling'
asütsü tetuyuba agütsüogo.

Hombarnü polling asüdang
meinprongba osangtem meyipa
reprangshiba sülen State
Election Commissioner P K
Chakravarti-i re-polling asütsü
osang metetdaktsü.

Matabari Block kübok
Gamaria Village Committee
nung constituency 2 nung
menden 3 aser 4 aser Amarpur
Block kübok Paharpur Village

Committee nung constituency 4
nung menden 4 nung re-polling
asütsü.

Hombarnü Amarpur aser
Matabari blocks kübok polling
stations ana nung meinprong
agütsü ta Commission-i ashi.

Pei pei Returning Officers
ajanga osang agütsüba
asadanga reprangba sülen fresh
polling asütsü lemtet agi ta
Commission-isa metetdaktsü.

October 3 nü re-polling
asütsü aser anepdang 7:00 ako
nungi voting tenzüktsü. October
5 anepdang 8:00 ako nungi re-
polling indang votes azüngtsü ta

C o m m i s s i o n - i s a
metetdaktsüogo.

Gamaria nung booth
capturing aser ballot boxes o
ballot papers nung teka aiba
ajanga re-poll asür ta parnokisa
ashi.

Tripura Tribal Areas
Autonomous District Council
(TTAADC) kübok Village
Committee elections nung
voters 81.01% ajanga shilem
agia liasü.

TTAADC kübok Village
Committee nung menden 500
atema candidates 8,176
tokteper.

Siang mapatong meinyaki atatsü: Arunachal CM Khandu

Manipur IED amakba atema NIA-i nisung ka apu

Tripura nung Village Committee menden 3 nung re-poll asütsü

China nung telok kati "most autonomous
underwater vehicles operating simultaneously"
indang Guinness World Record yanglutetogo.
Northwestern Polytechnical University nungi
telok kati Xian Tianhe Maritime Technologies

den yaritepa TH-618s ta ajaba autonomous
underwater vehicles 116 amshia iba otsü tasen

yangluogo.

LAND FOR SALE

at
Marepkong Ward, Mokokchung Town

Below Industrial Training Institute, Govt. of
Nagaland with proper road connectivity, footbath

and electricity.
Price: any size @ Rs. 200 to Rs. 300 per Sq. Ft.

Contact : 9862295259 / 9862466561

Malaysia-i Myanmar nunger refugee
tem kidangi meyipa yok tenzükogo
Lumut,  Rongjui/
September 30 (Agencies):
Malays ia - i  Mongolba rnü
nungi t enzüka  Myanmar
nunger 1,500 shi meyipa yok
tenzükogo. United Nations
aser human rights teloktemi
ashishiaka Malaysia-i iba
jenjang agi tenzükogo.

Myanmar  den
tenangzüktepba nung shilem
ka ama refugee tem meyipa
yok tenzükogo. Ajak senteper
nisung 5000 shi meyipa
yoktsü akok.

Malaysia -i ashiba agi,
refugee tem pei mulungka
nung meyipa yoker, saka UN
refugee agency aser  lokti
tentet balalai linüki meyipa
aoertem lendong nung aliba
süoki ia bilemer, kechiyong
Myanmar  nung civil wa r
metembangi lir.

Security indang garitemi
anir  bus a ika  Mongolbar
anepdang Malaysia  nung
Perak state kübok Lumut
naval base anasa stadium ka
nung adenshi,  iba  sülen
parnok rongnendaki anir ao
kong Myanmar navy indang
rong ana aser mozüki rong ka
anena  l iasü ,  ta  Reuter s
atema tenü kuli agütsürtemi
ashi. Ajisüaka bus nung ya
shirnok mena liasü  a jibo
mejangja.

Home ministry otongdar
ka ti,  refugee tem meyipa
yokba inyakyim tenzükogo ta
ashi,  saka osang tejangja
magütsüi liasü.

Minis t ry sangdong ka
ajanga ashiba agi, Myanmar
sorkar i  t emelaba agütsür
a liba  Myanmar  nunger
r efugee 1 ,476 meyipa
yokertem rongnung densema
liasü.

Myanmar  foreign
ministry-i iba ita tetenzüklen,
linük balala nungi jenshia or
a liba  l isopur tem pa rnok
mulungka  nung meyipa
arutsü atema inyaktepdar, ta
metetdaktsür liasü.

2021 küm military-i sorkar
atsünga civil war tenzükba
sülen military aser telungpur
telok balala tang tashi tesem
aika nung raratepdar.

UNHCR-i ashiba  agi,
linük mepetmesü nung aliba
mapang Myanmar  nungi
r efugee tem pa r  l inüki
meyipa  yoktsüba ya
parnokibo memulunger aser
kidangi meyipa yokertem
maitsü jangjashiba inyakyim
nung parnok densema mali.

Ma lays ia- i  kümtem
tsüngda  immigrat ion
temzüng ozüng akangshiogo,
kechiyong l isopurtemi
refugee tem aser  t a lisa
Myanmar nungi Rohingya
Muslim nungertem anema
jenjang agia arudar.

UNHCR data  a janga
Malays ia  nung Myanmar
nunger refugee 193,000 shi
jenoka  a liba  sayuogo.
Refugee tem ya  a semsü
nung anabo Rohingya
nungertem lir.

Baghdad, Rongjui/Sept. 30
(Agencies): Iran indang
Islamic Revolutionary Guard
Corps ajanga America nunger
dang Congress nung US Tir
Donald Trump indang allies
tem nem vote magütsütsü
ayongzükogo aser kidanger
Iraq linük nungi US sepaitem
tanüngba bases nungi
Bodhbarnü ainshitsü lir, koba
Tehran-i benjonger.

Kasa mapang Qatar bo
maneni Iran aser United States
tsüngta ita tenet rara aruba
tembangdaktsütsü nükjidong
nung lenmang tem bushir. Iran-
i yakta bendanga agütsütsü ta
Trump-i ano takzüogo.

Guards-i züluba shiti tapak
26 aliba ya Mongulbarnü
prokshia liasü, kong America
nunger dang parnok yimten
tashi amshia tang lenirtem
office nungi atsüngdoktsü aser
US-i Israel yar iba aser
bendanglen mitkar teka
sangshiba magizüktsü
ajungshia liasü.

Iba sangdong yagi US
voters tem memesüzüktsü
akok, kechiaser Iranian media
nung prokshiba ya parnoki
tangoa mangotsü, saka US
political analysts temi ashiba agi
iba ya November 3 nü
congressional elections agitsü
lia Trump aser Republican
Party anema inyakba ama
ajiteter.

"Yimten tashi nungi temenen,
ashikülaker aser azüdokshiba
yimten yimsüsürtem agienang,
kechiaser parnok mechi tanü
America iba jenjang nung lir.
Alima melenshiogo ta ner
yimten yimsüsür nem
angatetdakjang," ta shiti nung
ashi.

Trump-i 2024 nübuyim
mapang rara  tasen
metenzüktsü, rara alibatem
tembangtsü aser osettsüset
nung jenjang ajemdaktsütsü
nangzüka liasü, saka Iran den
raraba ajanga alima nung totzü
jenjang timba kumdaktsü aser

rara ya Middle East  nung
prokshia aor, koba Trump-i
Israel den külemi tenzüka liasü.

US-i Iraq amakba ya
aibelen tuluka lir ta Trump-i
ashiba sülen 2016 küm
Republican tamangba den pa
pila, aser Bodhbarnü Iraq nungi
tatembang mitkartem ainshitsü
mela, koba 2024 küm taoba tir
Joe Biden-i züngzüktepa liasü.

US-i aniba sepaitemi
Saddam Hussein yimli
laodaktsür küm 23 lir tang par
mitkar ajunga anizüker aor.

US-i Iran nung raraba
ajanga region nung Iran tembar
tema rara nung atsüokogo, aser
item rongnung Yemen nung
Houthis,  Lebanon nung
Hezbollah aser  Iraq nung
militias tem lir.

Iran-i par nükjidong ya
Middle East ajunga nungi
American sepaitem
ainshidaktsütsü ya lir ta shia
arur  aser Iraq nungi US
ainshiba ya region nung allied
armed groups "axis of
resistance" asoshi takok
angoba ama jembir.

Aiben jembishinüa aser
ceasefire sangdongaka US aser
Iran tsüngta rara tembangtsü
lenmang monguteti lir.

Taoba hopta New York
nung UN General Assembly
mapang jembishinü nung
temulung tali agütsü ama liasü,
saka tongtipang Strait of
Hormuz tanaben lapoktsü
atema tezüngzüktep kata
agiteta mali, koba ajanga rara
metenzükdang alima nung totzü
aser  liquefied natural gas
shilem 20 shi bena liasü.

June ita mapang tatsüka
ceasefire alitsüsa
memorandum of understanding
ka yangluba nung Qatar-i
yaritepa liasü aser  tanga
yimjung yanglur ka ama
kumogo. Hombarnü US aser
Iran ketdangsür temi Qatari
mediators den mapang balala
nung jembia liasü, saka
Mongulbarnüa jembishinü asü-

masü mejangja.
"Onoki telok balala den

osang belenteper aser iba rara
nungi asenok ajak kumzüktsü
atema tezüngzüktep ka
yanglutsü asoshi tangatettep
kati arutsü inyaker," ta Qatari
Foreign Ministry odongtar
Majed al-Ansari-i osangbener
dang ashi.

Kasa mapang Trump-i pa
tamendak dak nenshia Iran-i
nuclear nok-nü meyanglutsüla
aser rara ya yakta tembangtsü
ta ashi.

Iba rara ajanga Iran indang
conventional forces
ajemtsüogo aser
rongsenketsüng mejungi aliba
tali tamajungba kumdaktsü,
saka Tehran-i missiles aser
drones amshia Gulf nung US
tembar linüktem nung amak
aser  tongtipang Strait of
Hormuz ajanga totzü abenba
rong tem nokdanga alima nung
totzü jenjang timba kumdaktsü.

Taoba hopta United Nations
General Assembly nung Iran-i
yimjung tasa ka benok, koba
ajanga strait tanaben lapoktsü
asoshi anogo tenet azüng
tenzüktsü aser  rara  anena
atatsü shia liasü.

Deobarnü Trump-i iba
sentong ya magizük, ajisüaka
Deobarnü Iranian Foreign
Minister Abbas Araqchi-ibo
Washington-i iba sentong
magizükba osang yoka mali ta
shia liasü.

Trump-i Iran nuclear tashi
ajemdaktsütsü, kidanger dak
amakba tashi
tembangdaktsütsü aser Iran
lenir laodaktsütsü tensa ka
bener arutsütsü pa nükjidong lir
ta shia liasü.

Iran ken nung nuclear nok-
nü mali aser parnoki yanglutsü
memeranger ta ashir. US ket
nung nuclear  nok-nü lir.
Nuclear Non-Proliferation
Treaty nung shilem ka ama
yimjung asoshi nuclear
technology yanglutsü temeden
lir ta Tehran-i ashir.

Iran-i US voters dang Trump melentsü ayongzüker

Seoul, Rongjui/September
30 (Agencies): Pua aliba
North Korea nunger sepai ana
yokba atema Ukraine nem
military teyari agütsütsü atema
South Korea-i kecha
tenangzükba magütsü, ta South
Korea nunger ozüng yanglur
kati Bodhbarnü ashi.

North Korea nunger sepai
ana ya South nem agütsütsü
atema Ukraine-i jelia
takhangba kecha magütsü, ta
National Intelligence Service
(NIS) nungi osang angaütsüba
sülen opposition People Power
Party nungi ozüng yanglur Yoo
Yeong-ha-i osangbenertem
dang ashi.

Ukraine tir Volodymyr
Zelenskiy-i taoba hopta  UN
General Assembly nung
Ukraine-i pua aliba North Korea
nunger sepai ana South Korea-
i yokogo, ta metetdakja liasü.

Zelenskiy-i sepai ana yokba
indang osang metetdaktsüba
sülen South Korea tir office-i
Ukraine dang iba ken o ya
officially rasa ashitsü aser tatok
meshitsü takhangba agütsüba
den, North Korea nunger sepai
ana aser parnok kinungertem
kümzüka toktsütsü atema tena
South-i yokba ya miimbanga
ayutsü atema nangzüktepba
ama minyakba atema Kyiv
aitsüogo.

Ajisüaka Ukraine-i tang
tashi tatok meshia mali, mesüra
iba ken o metetdaktsüba atema
sasa bilemba lemsatepa liasü,
ta Yoo-i ashi.

Kyiv-i ashiba agi, ken o
miimbanga ayutsü atema
kecha nangzüktepba mali.

South Korea nunger
ketdangsürtemi tekümzükba
aser linük nung amenoker alitsü
atema temelaba magütsü
tsüngda sepai ana dang ya ken
o balala asüngdangtsü aser
security screening agitsü.

South Korea temzüng ozüng
kübok temporary protective
custody nung yua aliba
applicant tem ya NIS-i

bushüngdanger, parnok maitsü
jangjashir, North Korea
toktsüba kuli aser security dak
sendakba ken o tem ajak kanga
junga asadanger.

Yoo-i ashiba agi, Ukraine
nem prangbong injang
agütsüdaktsütsü atema South
Korea nung nüburtem teyari
angutsü timla nung Zelenskiy-i
North Korea nunger ana yokba
ya sangdong asütsü südi.

South Korea ya prangbong
injang yangluba linük rongnung
ka lir aser Ukraine nem teyari
agütsütsü atema anüolen aliba
linüktemi parnok nongshia
arudar, ajisüaka tang tashi
nung parnoki demining

equipment densema non-lethal
teyari kecha agüja mali.

Sepai ana ya September
tom nung South Korea-i yoka
liasü, ta MP Youn Kun-young-
i ashi.

Zelenskiy-i iba hopta X
ajanga ashiba agi, Russia nung
North Korea nunger sepai 8000
dak tema lir aser ano sepai
10,000 yoktsü atema renemdar.

Ukraine tir yagi August ita
sangdong ka ajanga, Russia
atema raratsü asoshi North
Korea nunger sepai 50,000 shi
yoktsü akok ta shia South
Korea dang Ukraine nem air
defence agütsütsü mepeshia
liasü.

South Korea-i Ukraine nem military teyari agütsütsü menangzük

"O-bo mamangtsü akok saka
inyaka sayura amangtsü."

B I L E M D A N G A N G

Nagaland Ranji team Delhi-i apusoa ogo UAE nung amendaker aliba Sheikh
kati Kerala Blasters FC alizükogo

Dimapur,  Rongjui/
September 30  (TYO):
Taruba Ranji Trophy 2026-27
season atema r enemshiba
nung shilem ka ama multi-day
practice ana nung shilem
agitsü atema Nagaland Ranji
Team Bodhbarnü Delhi-i ogo.

Delhi nung practice asaya
ana asayaba ajanga team nem
ta ruba domes tic  season
atema r enemshia  atat sü
asoshi maongka  ta jung
agütsütsü.

Pract ice a sayatem
asayaba  sülen team ya
Ahmedabad-i aotsü,  kong
parnok Ranji Trophy nung
mezüngbuba asaya Arunachal
Pradesh den October  11

nungi 14 tashi asayatsü.
Mezüngbuba asaya ana

atema Nagaland Ranji squad:
1. Hokaito Zhimomi - Captain
2. Jonathan Rongsen

- Vice-Captain
3. Sedezhalie Rupreo
4. Imliwati Lemtur
5. Hem Bahadur Chetri
6. Joshua Ben Ozukum
7. Chetan Bisht - Guest Player
8. Anil Gupta
9. Yugandhar Singh
10.Neizekho Rupreo
11. Odilemba Kichu
12.Nagaho Chishi
13.Hopongkyu Sangtam
14.Saurav Kumar
15.Vino G. Zhimomi
16.Aloto Sumi

Support staff:
1. Debasis Mohanty

- Head Coach
2. Mr. Nehal Ahmad

- Team Manager
3. Arzoo Raj - Fielding Coach
4. Swadesh Nagre - Strength

& Conditioning Coach
5. Mowalong Kichu

- Physiotherapist
6. Anenti Tep - Assistant

Physiotherapist
7. Anirban Roy - Masseur

Nagaland Cricket
Association-i, taruba practice
asayatem aser Ranji Trophy
2026-27 season takok ngua
asayatsü atema imlaja ataba
asayar aser staff tem den
lemsatepogo.

Rongjui/September 30,
2026 (Agencies): Bodhbarnü
Okazaki Chuo Sogo Park
Multipurpose square nung India
mixed compound archery team
nung Chikitha Taniparthi aser
Sahil Jadhav nati Korea nunger
tarep Park Jungyoon aser Choi
Yonghee na koka gold medal
nguogo.

Final asaya nung team
anapronglai point 157-157
anguba sülen shootout ka
asayarang India team-i asaya
koka liasü.

Iba asaya akokba sülen India
team LA Olympics 2028 atema
qualify süogo.

India team-i final asaya
kanga junga tenzük aser
mezüngbuba set 40-39 agi akok
aser taruba set-a 40-39 agi
akok, ajisüaka Korea team-i
taruba set ana ya 39-38 aser 40-

39 agi koka team anaprongla
point (157) kasasa aküm, aser
shot-off asayatsü sa aküm.

Shot-off nung Chikitha aser
Sahil napronglai bullseye nung
akha, saka Korea team nungi
mezüng akhasangi 9 nung
khashiba sülen India-i gold
medal angu.

Kasa anogo India tetsür
compound archery team-ia final
nung China team 238-234 agi
koka gold medal nguogo.

India team nung Chikitha,
Jyothi Surekha Vennam aser
Prithika Pradeep nunger
densema liasü, aser parnoki
kanga junga asayaogo.

Iba asaya nung South
Korea-i world record yanglur
aliba India-i menepogo. Korea
team-i 2014 küm Incheon Asian
Games nung point 238 ngua
world record yanglur liasü.

Silver medal anguba China
team nung Wunier, Yue Wang
aser Fangyao Wei nunger
densema liasü aser South Korea
team nung Park Jungyoon, Park
Yerin aser Kang Yeonseo
nungeri bronze medal nguogo.

Bodhbarnüsa India tebur
compound archer team-i final
nung China team koka anogo
gold medal ka nguogo.

Kushal Dalal, Sahil Jadhav,
aser Ganesh Mani Ratnam
Thirumuru nungeri 238-237
agi Liao Jiahao, Liu Jinyi, aser
Shi Jingyu nunger madak takok
ngua liasü.

Semifinal nung parnoki
Korea team nung Choi Eun
Gyu, Choi Yonghee, aser Kim
Jongho nunger 236-229 agi
koka liasü.

Maneni Neeru Dhanda-i
gold medal ka anguba sülen
anogo ka lir trap mixed team
asaya nung Kynan Chenai den
senteper ano gold medal ka
nguogo.

Neeru aser Chenai nati
final nung point 34 ngua liasü.
Iba asaya nung Qatar team
nung Mohammed Al-Rumaihi
aser Ray Bassil nati point 32
ngua silver angu, aser China
nunger Qi Ying aser  Sun
Yunong (23) nati bronze medal
ngua liasü.

Rongjui/September 30,
2026 (Agencies): UAE nung
amendaker aliba Sheikh Ahmad
bin Faisal Al Qasimi-i aniba
sports and sports-tech
consortium Al Fursan-i
Magnum Group nungi Indian
Super League club Kerala
Blasters FC alizükogo.

Tenangzüktepba kübok Al
Fursan yagi shilem balala küma
lemsar ita ti tsüngda club ya
noklang nung noklang alizüktsü.
Inyakyim ya 2026-27 season
tembangba tashi nungbo
renemtsü imlar.

Kerala Blasters CEO Abhik
Chatterjee-i, iba temelenshi ya
club puti otsü nung kanga dang
tongtibang mapang ka ta ashiba
den, taoba mapang kibur,
asayar, coach, staff aser parnok
pusemertem dang kanga pelaba
lemsatepogo.

Kibur tasenba yagi 2026-27
season nungi khuret ajak
agizüktsü, aser asayamung
atema renemshi tenzükogo.
Asayar aser staff tem shimogo
aser asayar tasen alizükba
yakta sangdongtsü imlar.

Ashley Westwood maneni
2026-27 season atema Kerala
Blasters' head coach asütsü
aser pre-season training ya
Mahabalipuram nung FC
Madras facility nung Bodhbarnü
tenzüktsü.

Al Fursan-i ashiba agi,
football department nem season
tasenba atema nüngdakba
structure aser resource tem
agütsütsü atema parnok
rangloker lir.

Temelenshi atema Blasters
indang fan tem kanga
pelatepdar. Asia anüolen aliba
state temi senotsü aika entokba
ajanga football asaya kanga
melenshia arudar.

Senotsü aika entokba ajanga
state-of-the-art stadium, elite
training facility aser global
sports medicine hub tem
terenlok nung teyari tulu agütsür.
Manchester City, Paris Saint-
Germain, aser Newcastle
United amala Europe nung club
tem takartemi alizükba ajanga
senotsü atema kecha shisabulu
masür aser alima nung asayar
tajungtibatem atsüa arur.

Rongjui/September 30,
2026 (Agencies): Barcelona
nungi nüngtugu asayar
Raphinha yiruba ajanga India
aser Brazil na October 3 nü
asayatsü aliba friendly nung
masayatettsü. Temang
tendangba sülen pa tetsüng
tachichilen tebi nung tetsü atsür
aliba ngutetogo.

Kümdangshia atatsü aser pa
temang takaratiba nung
taneptsü ngudaktsütsü atema
Raphinha ya Brazil indang squad
nungi chiokogoü.

India den friendly asaya
atema Brazil-i Raphinha melena
tanga asayar ka meshimtsü.

Australia den asayaba
mapang pa tetsüng nung timtem
adokba ajangshiba sülen
Raphinha ya half-time nung
melena liasü, koba Barcelona
atema shisabulutsüka lir,
kechiyong pa mapang tatsükabo
masayatettsü akok.

Raphinha ya temang maneni
tendanga anepalu tenzüktsü
atema Barcelona-i meyipa
aotsü imlar.

Barcelona pur taruba game
La Liga nung Getafe den
October 10 nü asayatsü lir, koba
India aser Brazil na friendly
asayaba sülen hopta ka lir
asütsü.

Raphinha yiruba ya Carlo
Ancelotti-i aniba team atema
takoksa tulu lir, kechiyong pa
kanga junga asaya-a liasü. Pai
season tasenba kanga junga
tenzükogo aser La Liga nung
asaya tenet nung goal 12
idaktsür lir.

Brazil team Salt Lake
Stadium nung ajaki yongyaseta
aliba asaya masaya tsüngda
Brehostibarnü Kolkata tonga
arutsü imlar. Raphinha
masayatetba ya India nunger fan
tem atema tezüdangtsü ka
asütsü, saka Ancelotti-i aniba
team nung Vinicius Junior,
Endrick, Bruno Guimaraes aser
Marquinhos nunger amala
nüngtugu asayartem densema lir.

India team friendly asem
asayatsü aliba nung Panama
den bo asayatokogo. Khalid
Jamil-i aniba team ya
September 26 nü Bengaluru
nung Panama den asaya liasü.
Asaya nung India atema Ryan
Williams-i mezüngbuba goal
idaktsü aser iba sülen Omar
Valencia-i Panama atema goal
ka idakja goal kasasa nung
asaya tembang.

Raphinha India den friendly masayatettsü

Raphinha

Asian Games: India nunger asayartemi gold 4 angu

Sahil Jadhav Chikitha Taniparthi

mailto:tiryimyim@gmail.com

